GVANGJSIH MINZCUZ BAU

B.2021 Nd.12 Na.g

bouxbien Laujmiz

faenzcieng ndei 3

“Saehgongq

E N

—

Mbaw godoengz beij fajfwngz lij hung, seizcou
baez daengz, rumz baez ci, mbawfaex couh loenq—
sasa, doi youq gwnznamh. Siujmaj caij mbawloeng
cumxcam youh ungnem, daeujdaengz laj godoengz.
Lwgdoengz baenzcug dek okdaeuj, gizneix dip ndeu,
gizhaenx dlp ndeu. Siujmaj gungj aenndang,
menhmenh gip. Hix miz mbangj lwgdoengz, 1ij mizdi
heu, hix deng rumz ci loenq youq gwnznamh. De
swnh dwk bo lingq, ringx daengz ndaw caznywj.
Siujmaj cijndei bued deuz caznywj raemxraiz
venj youq byai go’ nywj gip hwnjdaeuj, gveng
haeuj ndaw doengj bae. Mboujseiz, ndaw caznywj
hula sing ndeu, ndonj ok duz gijmaz ndaemndat
ndeu.

—Dwg roeggae.

Roeggae vad deuz mokhau, mok deng bued
daengz caznywj gizgyae. Siujmaj swenj sing ndeu,
gipmuengz cuengq doengjfaex roengzdaeuj, gyaep
gvagbae. Roeggae diuqyat geij baez, youq ndaw
mokhau saetsaet diuqdiuq. Siujmaj hemq, gaej buet.
Hoeng roeggae gizlawz dingq de gangj ne? Caeux
couh yamq bae, gugu haen geij sing, ndonj haeuj
ndaw caznywj bae, mbouj raen dem lo. Siujmaj caij
gvaq caznywj, ra bae ra dauq, doeknaiq nueknuek.

Mokhau menhmenh sanq lo, aenmbanj hainduj
ndiusingj. Sien dwg ma raeuq, gvaqlaeng dwg sing
vunz, sing gaeq bit hanq. Gyoengq bouxsai gwed
faggvak, yien duzvaiz, daj gwnzroen byaij gvaq.
Gyoengq mehmbwk riuj doengj saeg ndeu, coh henz
rij byaij bae. Gizgyae miz bouxvunz ndang yeuyet
ndeu, daenj buh henj genraez, riuj doengj iq,
menhmenh byaij gvaqdaeuj. Dwg Ya Dungh. Siujmaj
raen le, haenqrengz hemq naeuz, haxbaenz miz
roeggae.

Ya Dungh doeksaet dwk swenj hwnjdaeuj, buet
gvaqdaeuj riengjret. Siujmaj yinx giz buengbya,
gogut raezrang cwgoemq, baenz benq mwncum
heuseu. Siujmaj naeuz, buet haeuj ndaw nywj bae lo.
Song bouxvunz sijsaeq cazyawj, caznwyj lumjnaeuz
miz riz roeggae mbin gvaq. Gyoengqde sien aeu
fwngz bued, caiq aeu din vad. ltcig daengz gwnz
dingjbya ndit ciuq rongh, cij simnyied.

Song bouxvunz boux hen mbiengj ndeu, gip
Iwgdoengz. Siujmaj benz haeuj ndaw caznywj bae,
bued deuz mbawdoengz. Yaep ndeu, aen doengjiq
couh cang mbouj roengz lo. De ngiengxgyaeuj
muenghyawj Ya Dungh baez ndeu, de youq ndaw
ndoeng faexcaz gip dwk.

Siujmaj hemq, mwngz gip ndaej geijlai?

Ya Dungh naeuz, yaek rim lo.

Siujmaj hemq, ndaw ranz mwngz miz geijlai?

Yah Dungh naeuz, miz haujlai bw.

Seizcou satbyai seiz, couh miz boux sou
nyapnyaj haeuj mbanj daeuj. Bwnbit. ceijfeiq.
dletfelq\ blﬂgalZLlU]\ blngzgau\ Iwgdoengz, de
gijmaz cungj sou, gijmaz cungj aeu. Gij lwgdoengz
daiq byuk gaen song gak, mbik byuk gaen haj gak.
Lwgdoengz ndaw ranz Siujmaj gaenq doi lumj
goenggbya iq ndeu. Ndaw rug raeujrub dauqcawq
dwg heiq haemzswd, lumj yw nei.

Daengngoenz ronghsag lo, raemxraiz menh—
menh bienq hawq. Aendaemz lumj mienh gingq,
goenggbya heuswdswd. Aenmbanj nauhyied, hoenz
cififi. Bouxvunz doignaj, seuqset baenzyiengh.

Mehyah Laujmaj riuj doengj saeg ndeu, daj henz rij
daugma, raen Siujmaj, hemq naeuz, geiq maranz
gwnngaiz.

Siujmaj naeuz, rox lo.

Ya Dungh naeuz, mbouj rox ndaej gai geijlai
ngaenz.

Siujmaj naeuz, gou bwhndei siu, sienqyinx, guh
baughung.

Ya Dungh naeuz, hw.

Song bouxvunz dinvaq caeuq genbuh mbaeq—
mbat, lumJ cimq youq ndaw raemx nei. Yienghneix,
cljndel riuj aen doengj cang lwgdoengz rimrwd, gak
boux gag bae, gak boux gag maranz. Siujmaj ma
daengz ranz le, ranzdajcawj yiengjsasa, dwg gij sing
byaekheu dwk roengz rek ndat bae. Siujmaj cuengq
ndei lwgdoengz, haeuj ndaw ranzdajcawj hoenzgoet
bae.

Mehyah Laujmaj raen Siujmaj ndang mbaeq—
mbat, gig sim”in naeuz, fangz dai caeux mwngz.

Bouxdai

Bauqrengh yiengj lo.

Gaenjgip youh naiqnuek, vunzmbanj lij caengz
ndiu, couh dingz lo.

Siujmaj daj gwnz mbonq benz hwnqdaeuj,
daenj geu buhbeu ndeu, okdou bae lo. Seiqcawq
caemrik, mbwn liengzyauyau. De ndwn youq dong
rin baihnaj dou, muengh coh gwnz bya. Gwnz
buengbya, gyoengqvunz ndeu dinghdingh caij gvaq
gwnz gogut. Bouxbyaijgonq dwg goenglaux, daenj
buhhau, ndaw rungj lumjnaeuz umj gijmaz doxgaiq;
boux riengz youq baihlaeng dwg yahlaux daenj
geubuh saek laegluemx ndeu, byalj geij yamq, couh
coh gwnzmbwn baez vanq gij ceijcienz ndaw fwngz.
Yienghneix, ceijcienz couh sanqcoco mbinmyieg—
myieg doek roengzdaeuj. Boux youq baihlaeng ceij-
cienz dwg bouxcoz dawzrap, geubuh ndaemndatndat,
youq ndawndoi laepcup nanz yawjraen.

Gyoengqde coh gwnzbya benz bae. Sien dwg
deng ndoengcuk iq cwdangj, doeklaeng youh ndonj
okdaeuj. Vunz bienq iqet, daj gizgyae muenghyawj,
lumj lwgnyez. Mbouj rox seizlawz, bouxcoz byaij
daengz ceiq baihnaj. Song boux laux dingz youq
mbouj bae. Bouxcoz cuengq roengz rapdawz, daj
ndaw loz dawzok roix bauqrengh ndeu, diemj dawz
lo. Feiz lumjmyabmyab, sing bauqrengh youq ndaw
hoengheiq cienz bae. Baenz ngeu baenz ngeu hoenz,
mbinfifi. Caj de menhmenh sanq bae, goenglaux cij
laebdaeb byaij dohhwnj.

Byaheu bu doh ceijcienz, lumj dujva hai
deihyaenyaen. Siujmaj daj dongrin byaij deuz,
buet hwnj gwnz dingjlaeuz ranz bonjfaenh. Yawj
gyoengqde lai cingcuj di, hoeng yaep ndeu youh
deng g0’ em buengbya daengj. Rumz ci deaeuj fifi,
gofaex liengzseu youh mwncum. Siujmaj ndienquin
coh gwnzbya cimyawj, cij loq raen geij aen gyaeuj.
Doeklaeng, youh bin hwnj gwnz ciengzhumx,
seizneix, lienz gyaeuj hix yawj mbouj raen dem lo.
Go’ em cwgoemq gyoengqde liux lo.

Sawqmwh, youh dwg raq sing bauqrengh ndeu,
sing saeqset youh raezrang, yiengjbyanbyan gok-—
coco. Ndaw caz go’ em hoenzngeungeu mbin hwnj
mbwn bae. Ceijsoiq baenz diemj baenz diem]
hoengzfwg. Rumz bya mbin daeuj, engq haenq lo,
lumj miz di sing saeqgset. Siujmaj dingq mbouj
cingeuj, cij roxnyinh henzrwz humzyubyub. De benz
roengz ciengzhumx, byaij roengz dingjlaeuz, riengz
roen iq laeng ranz, coh gwnz bya byaij bae. Gvaq
yiuzcien, gvaq ndoengcuk iq, cij youq giz gyae—
gyanggyang cimraen gyoengqde. Sing dingq cingcuj
lo, laxlawz dwg yahlaux cingq daejgywgyw.




